
Pou Piblikasyon Imedyat: 28 me 2013 

AVI POU KONSOMATÈ: GOUVÈNÈ CUOMO AVÈTI NOUYÒKÈ POU YO EVITE ESKWOKRI KI KONSÈNEN 

VANT MACHIN ANDOMAJE NAN SIKLÒN SANDY 

 

Wèb DMV gen yon Lyen sou National Insurance Crime Bureau ki Idantifye Machin ki Andomaje  

nan Siklòn 

 

Gouvènè Andrew M. Cuomo te pibliye jodi a yon avi pou konsomatè pou avèti moun kap achte machin 

izaje pou yo pa achte machin ki te andomaje nan siklòn. Yon lyen sou sitwèb Depatman Veyikil Motorize 

(Department of Motor Vehicles, DMV) https://www.nicb.org/theft_and_fraud_awareness/vincheck 

pèmèt konsomatè detèmine rapidman si yon machin izaje se yon  “machin inonde” nan Sipè Ouragan 

Sandy ouben andomaje apre lòt siklòn ouben sikonstans. Apeprè 400.000 veyikil te inonde apre pasaj 

Siklòn Sandy.  
 

“Devastasyon monimantal Sipè Ouragan Sandy a te kite yon ouvèti pou endividi san vègòy eseye vann 

machin rekipere bay kliyan ki pa sispèk anyen,” te deklare Gouvènè Cuomo. “Enfòmasyon ki poste sou 

sitwèb DMV kapab ede konsomatè evitedepanse gwo kòb pou achte yon machin andomaje nan 

inondasyon.” 
 

VINCheck NICB a pèmèt tout moun rantre nimewo idantifikasyon machin lan(VIN) pou detèmine stati 

machin lan. Si yon konpayi asirans ki se manm NICP kap patisipe nan VINCheck te deklare machin lan 

kòm rekipere, sit NICB a rapòte dat pèt la ak kòz domaj la.  
 

Manm Komisyon DMW, Barbara J. Fiala te di konsa, “Lyen sou sitwèb nou an founi konsomatè yon 

mwayen rapid ak fasil pou dekouvri si machin y ap chèche a ka toujou woule.” 
 

Prezidan ak Direktè Egzekitif NICB, Joe Wehrle, te di konsa, “Nou ini efò nou pou prevni fwod epi 

pwoteje konsomatè inosan pou anpeche yo achte yon machin ki te rekipere apre pasaj Sandy. NICB 

apresye opòtinite pou ede pwoteje konsomatè Komisyonè Fiala te bannou grasa lyen VINCheck lan li 

mete sou sitwèb DMV a.”  

